
 

 
 
 
 

 

ᑐᓴᕋᑦᓭᑦ         ᓄᐃᑕᐅᑦᓴᐅᑎᒋᒋᐊᓖᑦ 

ᑯᐯᒃᒥ ᓂᕈᐊᕐᑐᐃᑦ ᖃᓄᐃᓕᓚᐅᕐᓂᖏᓐᓄᑦ 

 

ᑰᔾᔪᐊᖅ ᑯᐯᒃ, ᐅᑦᑑᐱᕆ 2, 2018 - ᑭᒡᒐᑐᕐᓱᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ, ᑖᓐᓇ ᐃᑦᓯᕙᐅᑕᖓᑦ 

ᔨᐊᓂᕙ ᒪᓂᒃ ᐊᒻᒪᓗ ᐳᕐᑐᓂᕐᓭᑦ ᑲᑎᒪᔨᐊᐱᖏᓐᓄᑦ ᐃᓚᐅᔪᐃᑦ ᐅᐱᒍᓲᑎᖃᕐᐳᑦ ᑖᓐᓇ ᑯᐯᒃᒥ 

ᐊᖓᔪᕐᖄᕆᔭᐅᓂᐊᓕᕐᑐᖅ ᓂᕈᐊᕐᑕᐅᓂᒃᑯᑦ ᕗᕋᓐᓱᐊ ᓕᑰ ᑖᒃᑯᓂᖓ ᑎᒥᖁᑎᒥᓂᒃ Coalition Avenir 

Quebec-ᑯᓂᒃ ᐅᓄᕐᓂᓴᐅᓂᖃᕐᓱᑎᒃ ᓵᓚᖃᓚᐅᕐᒪᑕ ᐃᑉᐸᓴᖅ ᓂᕈᐊᕐᓂᖃᕐᑎᓗᒍ ᑯᐯᒃᒥ. 

 

"ᑲᑎᕕᒃᑯᑦ ᓯᕗᓂᖃᓚᖓᓕᕐᑐᑦ ᐱᓇᓱᐊᖃᑎᖃᓚᖓᓕᕆᐊᒥᒃ ᑖᑦᓱᒥᖓ ᓄᑖᒥᒃ ᑲᕙᒪᐅᓚᖓᓕᕐᑐᒥ ᑕᒪᒃᑯᓂᖓ 

ᐱᒻᒪᕆᐅᓂᖃᕐᑐᓂᒃ ᓄᓇᓕᓕᒫᑎᒍᑦ ᐱᑦᔪᑕᐅᔪᓂᒃ, ᐊᒥᓲᓂᕐᓴᑎᒍᑦ, ᓇᒻᒪᓈᕐᓯᒪᖃᑕᐅᒻᒪᑕ ᑯᐯᓕᒫᒥ 

ᓯᕗᓪᓕᐅᔭᐅᒪᓂᖃᕐᑐᓄᑦ," ᑌᒣᓕᑦᓱᓂ ᐅᖃᓚᐅᕐᑐᖅ ᔨᐊᓂᕗ.  "ᑕᒪᒃᑯᐊ ᐃᓚᖃᕐᒪᑕ ᓄᖑᑉᐸᓕᐊᖏᑐᓂᒃ 

ᒪᑭᑕᒐᓱᐊᕈᑏᑦ ᐱᕙᓪᓕᐊᑎᑕᐅᓂᖏᓐᓂᒃ, ᐱᓇᓱᒐᑦᓭᑦ ᐱᕕᑦᓴᐅᑎᑕᐅᓂᖏᓐᓂᒃ, ᐱᐅᔪᑦᓯᐊᓂᒃ ᒥᓂᓯᐹᓕᑎᒃᑯᑦ 

ᐱᒍᑦᔨᒍᑎᖏᓐᓄᐊᖓᔪᓂᒃ, ᐊᒻᒪᓗᑦᑕᐅᖅ ᐊᕐᕿᓱᕐᑕᐅᔪᖃᖃᑦᑕᓗᓂ ᑫᓪᓗᑐᐃᒍᑎᐅᓂᐊᕐᑐᓂᒃ ᐃᓅᓯᕐᒥᒃ 

ᑎᒍᒥᐊᕐᑎᓯᓂᕐᒥᒃ ᓄᓇᓕᑦᑎᓂ. 

 

20-ᓂᒃ ᐊᕐᕌᒍᓯᒪᓕᕐᑐᓂᒃ, ᓄᓇᕕᐅᓪᓗ ᑯᐯᒃᑯᓗ ᐱᓂᐊᕐᓂᓕᕆᔨᖏᑦᑕ ᓯᕗᓕᕐᓯᔨᖏᑦ ᐊᕐᕿᓱᐃᓯᒪᓕᕐᒪᑕ 

ᐃᓅᖃᑎᒌᓐᓂᖃᖕᖏᑐᐃᑦ ᖃᓄᐃᓕᐅᖃᑎᒌᓐᓂᖏᓐᓂᒃ ᑐᑭᒧᐊᑦᑎᓯᓂᒃᑯᑦ ᐱᓇᓱᐊᒐᖃᒻᒪᕆᓐᓂᑯᓪᓗ 

ᐊᒥᓱᒻᒪᕆᓐᓂᒃ ᐱᕕᑦᓴᓂᒃ ᑕᒣᓐᓄᑦ ᐱᔪᑦᓴᐅᔮᕈᑕᐅᔪᓂᒃ.  ᑲᑎᕕᒃᑯᑦ ᓯᕗᓂᖃᕐᒪᑕ ᑲᔪᓯᑎᑦᓯᒍᒪᒋᐊᒥᒃ 

ᑕᒪᑦᓱᒥᖓ ᖃᓄᐃᓕᐅᖃᑎᒌᓐᓂᒥᒃ ᐃᓚᖃᕐᓗᑎᒃ ᑖᒃᑯᓂᖓ ᓂᕈᐊᕐᑕᐅᖃᒻᒥᐅᓕᕐᑐᓂᒃ ᑯᐯᒃᑯᑦ ᑲᕙᒪᖓᓂᒃ.  

ᑕᒪᓐᓇ ᐱᓪᓗᒍ, ᐱᒻᒪᕆᐅᓂᖃᕐᒥᒪᑦ ᐃᓕᑕᕆᔭᖃᑦᓯᐊᕆᐊᖃᕆᐸᒥᒃ ᑖᒃᑯᐊ Liberal-ᑯᑦ ᑲᕙᒪᒋᓚᐅᕐᑕᖏᑦ 

Philippe Couillard-ᒥᒃ ᐱᓇᓱᐊᖃᑎᖃᑦᓯᐊᖃᑦᑕᓚᐅᕐᓂᖓᓄᑦ ᑲᑎᕕᒃᑯᓂᒃ ᑖᒃᑯᓇᓂ ᓯᑕᒪᐅᓚᐅᕐᑐᓂᒃ 

ᐊᕐᕌᒍᕐᓂᒃ ᐊᒻᒪᓗ ᑐᓂᕐᕈᑎᖃᑦᓯᐊᓚᐅᕐᓂᖓᓄᑦ ᐱᐅᓯᓕᐅᒥᑎᑕᐅᒐᓱᐊᕐᑎᓗᒍ ᐃᓅᓯᖃᑦᓯᐊᑎᑦᓯᓂᖅ ᓄᓇᕕᒻᒥ. 

ᑐᑭᓯᒋᐊᓪᓚᕈᒪᔪᖃᕐᐸᑦ: 

ᔮᓐ ᐸᕐᓯᐊᓗ / Jean Barcelo 

ᑐᓴᐅᒪᒍᑎᓕᕆᓂᕐᒥᒃ ᑐᑭᒧᐊᑦᑎᓯᔨᖓᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

ᐅᖄᓚᐅᑎᖓ: 819-964-2961, ᐊᒻᒪᕕᒋᓗᒍ 2219 

ᖃᕆᑕᐅᔭᒃᑯᑦ: media@krg.ca www.krg.ca 

 

ᑲᑎᕕᒃᑯᑦ ᐃᓄᓕᒫᓄᑦ ᑎᒥᖁᑎᒋᔭᐅᑦᓱᓂ ᓄᐃᑕᐅᓯᒪᔪᖅ 1978-ᒥ, ᐊᑖᒍᕐᑎᓗᒋᑦ ᐅᑯᐊ ᔦᒥᔅᐯᒥᓗ ᑯᐯᒃ 

ᑕᕐᕋᖓᓂᓗ ᐊᖏᖃᑎᒌᓐᓂᖓᑦ.  ᑖᓐᓇ ᑎᒥᐅᔪᖅ ᐊᐅᓚᑦᓯᕕᖃᕐᒪᑦ ᑯᐯᒃ ᓄᓇᖓᓂᒃ 55 ᐃᑳᖓᔫᑉ 

ᑕᕐᕋᖓᓃᑦᑐᒥᒃ ᒪᑯᐊ ᐱᓪᓗᒋᑦ ᒥᓂᓯᐹᓕᑎᓕᕆᓃᑦ, ᐃᖏᕐᕋᐅᑎᓕᕆᓃᑦ, ᐊᕙᑎᓕᕆᓃᑦ, ᐳᓖᓯᓕᕆᓃᑦ, 

ᐱᓇᓱᒐᑦᓴᓕᕆᓃᑦ, ᐱᓇᓱᒐᕐᓂᒃ ᐃᓕᓐᓂᐊᑎᑦᓯᓃᑦ, ᑮᓇᐅᔭᑎᒍᑦ ᐊᑦᑕᓇᕐᑐᒥᑦᑎᓯᑦᑌᓕᒍᑏᑦ, ᐯᕆᑦᓯᕕᓕᕆᓂᕐᒥᒃ 

ᐱᒍᑦᔨᓃᑦ, ᓄᑕᐅᓯᓕᕈᓐᓇᑐᓂᒃ ᐱᕕᑦᓴᓕᕆᓃᑦ, ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᓕᕆᓃᑦ, ᐃᓄᓕᒫᑦ 

ᐊᑦᑕᓇᕐᑐᒥᑦᑎᓯᑦᑌᓕᒪᓃᑦ ᐊᒻᒪᓗ ᒪᑭᑕᒐᓱᐊᕐᓂᒥᒃ ᐱᕙᓪᓕᐊᑎᑦᓯᓃᑦ. 


